
Бул макалада окуучуларды адептик жактан тарбиялоо-

ну этнопедагогикалык нукта өркүндөтүү жана бул ишмер-

дүүлүккө болочок мугалимдердин психологиялык компетент-

түүлүгүн калыптандыруунун актуалдуулугу коомдук талап 

катары негизделген. Психологиялык, педагогикалык адабият-

тарды теориялык талдоо аркылуу учурдагы адеп тарбиясы-

нын маңыз-мазмуну жана аны ишке ашыруунун 

психологиялык механизмдери аныкталган. Адеп тарбиясынын 

этнопедагогикалык өзгөчөлүктөрүнө ылайык ЖОЖдордо 

болочок мугалимдердин психологиялык компетенттүүлүгүн 

калыптандыруунун айрым жолдору аныкталып, алардын 

натыйжалуугу эксперимент аркылуу тастыкталган. 

Ошондой эле калыптандыпуучу экспериментте колдонулган 

окутуу усулдарынын айрым үлгүлөрү көрсөтүлгөн. Болочок 

мугалимдердин окуучуларды адептик жактан тарбиялоого 

психологиялык компетенттүүлүгүн калыптандырууну 

өркүндөтүү ЖОЖдогу билимдердин мазмунун жаңылоо, 

кесипке багытттоо менен катар эле окутуунун жаңы жана 

интерактивдүү технологияларын колдонууну да талап 

кылары белгиленген. Теориялык жана эксперименталдык 

изилдөөлөрдүн натыйжасында болочок мугалимдердин окуу-

чуларды адептик жактан тарбиялого психологиялык компе-

тенттүүлүгүн калыптандыруу боюнча тиешелүү тыянактар 

чыгарылган. 

Негизги сөздөр: адеп тарбиясы, компетенция, психоло-

гиялык компетенттүүлүк, негиздеп окутуу, окутуунун 

методдору, лекция, семинардык сабак, чыгармачыл 

активдүүлүк, кесиптик ишмердүүлүк. 

Актуальность совершенствование этнопедагогического 

аспекта нравственного воспитания учащихся и 

формирования психологической компетентности будущих 

учителей к этой деятельности основывается на социальных 

требованиях. Теоретический анализ психолого-педагогической 

литературы раскрывает сущность современного 

нравственного воспитания и психологические механизмы его 

реализации. В соответствии с этнопедагогическими 

особенностями нравственного воспитания определены пути 

развития психологической компетентности будущих 

учителей в ВУЗе и экспериментально подтверждена их 

эффективность. Также представлены некоторые примеры 

методов обучения, используемых в формирующем 

эксперименте. Было отмечено, что совершенствование фор-

мирования психологической компетентности будущих учите-

лей в нравственном воспитании студентов требует ис-

пользования новых интерактивных технологий обучения, а 

также обновления содержания знаний в высшей школе. В 

результате теоретических и экспериментальных исследова-

ний сделаны соответствующие выводы о формировании пси-

хологической компетентности будущих учителей в нравст-

венном воспитании учащихся. 

Ключевые слова: нравственное воспитание, компетенция, 

психологическая компетентность, основополагающее обуче-

ние, методы обучения, лекция, семинарские занятия, творче-

ская активность, профессиональная деятельность. 

The relevance of improving the ethnopedagogical aspect of 

the moral education of students and the formation of the psycholo-

gical competence of future teachers for this activity is based on 

social requirements. A theoretical analysis of psychological and 

pedagogical literature reveals the essence of modern moral 

education and the psychological mechanisms of its 

implementation. In accordance with the ethnopedagogical 

characteristics of moral education, the ways of developing the 

psychological competence of future teachers at the university have 

been determined and their effectiveness has been experimentally 

confirmed. Some examples of teaching methods used in the 

formative experiment are also presented. It was noted that 

improving the formation of the psychological competence of future 

teachers in the moral education of students requires the use of new 

interactive teaching technologies, as well as updating the content 

of knowledge in higher education. As a result of theoretical and 

experimental studies, appropriate conclusions were drawn about 

the formation of the psychological competence of future teachers 

in the moral education of students. 

Key words: moral education, competence, psychological 

competence, basic education, teaching methods, lectures, 

seminars, creative activity, professional activity. 

Изилдөөнүн актуалдуулугу коомду рухий-

адептик жактан түптөөдөгү социалдык талапка 

негизделген. Бүгүнкү күндөгү ааламдашуунун жана 

интернеттештирүүнүн, маалымат технологиялары 

дүркүрөп өнүккөн кезеңде билим берүү жараянын 

жаңылоо, кыргыз элинин улуттук көрөңгөлөрүн, 

рухий-адептик баалуулуктарын көтөрүп чыгуу жана 

аларды кийинки муундарга жеткирүү милдеттери 

алдыга коюлду.  

Адеп тарбиясынын психологиялык негиздери 

көрүнүктүү психолог Л.С. Выготскийдин эмгекте-

ринде чагылдырылган [2]. Аталган окумуштуунун 

эмгектерине жүргүзүлгөн талдоолор көрсөткөндөй, 

адептүүлүккө тарбиялоо – бул тарбиялануучулардын 

адептик түшүнүктөрүн, ишенимдерин, адептик се-

зимдерин, адептүүлүктүн көндүмдөрүн, адаттарын 

жана жүрүм турумун калыптандыруу максатындагы 

педагогикалык процесс. Ал эми моралдык эреже-

норманын, принциптин тарбиялануучунун жан 

дүйнөсүнө көчүп өтүп, бекем орун-очок алышы 

төмөнкүдөй этаптарды басып өтөт: 

– адептик эреже-норманын, принциптин тарбия-

лануучунун акыл-эсине жетиши, башкача айтканда 

тарбиялануучунун моралдык нормалар жөнүндө маа-

лыматка, билимге ээ болушу; 

– адептик норманын аң-сезимге маалымат, би-

лим түрүндө кабылданган абалдан чыгып, андан ары 

барып, инсандын ынанымына, ички ишенимине ай-

ланышы; 

– адептик норманын ынаным-ишенимден андан 

ары тереңдеп, инсандын жүрөгүнө жетип, кан-жаны-

на сиңип, сезимине, «натурасына» айланып калышы; 

– адептик норманын инсандын реалдуу журум-

туруму түрүндө көрүнүшү, анын адатына, көнүмү-

шүнө айланышы. 

Компетенттүүлүккө негизделген мамиле түшү-

нүгүнүн ар кандай чечмелөөлөрү бар. ЖОЖдо 

психология предметтерин компетенттүүлүккө 

негиздеп окутууда, О.Е. Лебедевдин» 

Бүтүрүүчүлөрдү кесиптик ишмердикке жана 

коомдогу жашоого ийгиликтүү адаптациялоону 

камсыздайт» [5] - деген идеясы маанилүү. 

Болочок мугалимдердин окуучуларды адепттик 

жактан тарбиялоого психологиялык компетенттүүлү-

гүн калыптандыруунун маанилүү шарттарынын би-

рин ЖОЖдун окуу программаларынын мазмунун 

изилдөөнүн милдеттерине ылайык өркүндөтүү жана 

долбоорлоо маселелери түзөт. 

Студенттердин активдүү позициясы терең би-

лимдин жана көндүмдөрдүн, ошондой эле сынчыл ой 

жүгүртүүнүн калыптанышына өбөлгө түзөт [1]. Диа-

логдук методдун бул артыкчылыгы канчалык дең-

гээлде семинардык сабактарда жана консультация-

ларда ишке ашырылгандыгы маанилүү, анткени диа-

лог жана талкуу билимди бышыктоонун негизи 

болуп саналат. Алардын натыйжалуулугу суроолор 

кандайча коюлганына байланыштуу. Ал суроолор 

төмөнкүдөй мазмундарда болушу мүмкүн: 

1) репродуктивдик активдүүлүктү стимулдаш-

тыруучу суроолор: «эреже, жоболорду, фактыларды, 

эстеп калуу», тема боюнча түшүнүгүн айтып берүү», 

жаңы психологиялык билимдин педагогикалык 

кесипте колдонулушун баяндоо», психологиялык 

мыйзамдын же түшүнүктүн маңызын ачып берүү,» 

окутуучу тарабынан айтылбаган билимдерди 

толуктоо»; 

2) чыгармачыл активдүүлүктү стимулдашты-

руучу суроолор: «окумуштуулардын ойлорун, 

идеяларын салыштыруу», «окумуштуулардын ойло-

рун, идеяларын жалпылоо», тема боюнча корутунду 

чыгаруу, түшүнүктөрдүн, психологиялык мыйзам-

дардын педагогикалык процессте колдонулушун тал-

доо, теманын өзгөчөлүктөрүн бөлүп көрсөтүү, тема-

лардын байланышын аныктоо, теманын турмуш 

менен байланышын ачып берүү». 

Диалогдук методдун ийгилиги берилген суроо-

лордун тактыгына жана конкреттүүлүгүнө, алардын 

бири-бири менен канчалык логикалык жактан байла-

нышкандыгына көз каранды. Ю.А. Самарин 

төмөнкүдөй суроолорду колдонууну сунуштайт [6]: 

1) студентти психологиялык түшүнүктүн маңы-

зы жөнүндө ойлонууга үйрөткөн суроолор, мисалы, 

«инсан менен индивиддин айырмасы эмнеде»; 

2) айрым психологиялык кубулуштарды жана 

мыйзам ченемдүүлүктү чагылдырган турмуштук ми-

салдарды келтирүүнү талап кылган суроолор; 

3) студенттердин окуу ишмердигине жана жү-

рүм-турумуна түздөн-түз байланыштуу суроолор, 

мисалы, «Окуу материалын жаттоонун кайсы 

ыкмасын өзүңүзгө ылайыктуу деп эсептейсиз жана 

эмне үчүн?» ж.б. 

Студенттердин каралып жаткан маселе боюнча 

белгилүү бир психологиялык билимдердин базасына 

ээ болушу жана өз ойлорун так айта билүүсү маани-

лүү [4]. Билим жетишсиз болсо, талкуу мазмунсуз 

жана үстүртөн болуп калат. Анын ийгилигинин маа-

нилүү фактору бул – студенттердин 

активдүүлүгүнүн деңгээли. Чоң топтордо бир нече 

адам талкууга активдүү катышат, ал эми калгандары 

пассивдүү угармандар бойдон калууга аргасыз 

болушат. Бардык студенттердин активдүүлүгүн 

жогорулатуу үчүн академиялык топту 5-7 кишиден 

турган бир нече чакан топторго (кичи топторго) 

бөлүп кароого болот, алардын ар бири өз алдынча 

коюлган суроону талкуулашат (аудиториянын 

өзүнчө бөлмөсүндө же бурчунда). Андан кийин кичи 

топтордун ортосунда пикир алмашуу уюштурулат. 

Албетте, бул студенттердин чыгармачыл жана 

сынчыл ой жүгүртүүсүн өркүндөтүүгө өбөлгө түзөт. 

Жогоруда айтылгандарды иллюстрация ире-

тинде, биз сабактын ар кандай формаларында талкуу 

суроолорун түзүүнүн бир нече мисалын келтиребиз. 

«Ишмердүүлүктүн психологиясы» деген тема 

боюнча лекция окуп жатканда, биз студенттерге 

мындай суроо менен кайрылабыз:» Биз ишмердүү-

лүктү адамдын муктаждыктарын канааттандыруусу 

үчүн чөйрө менен активдүү өз ара аракеттенишүүсү 

деп аныктадык. Төмөнкү учурлардын кайсынысын 

ишмердүүлүктүн көрүнүшү катары эсептей алабыз: 

- пенсионер чарчаган буттарынан улам эс алуу 

үчүн сейилдөө учурунда отургучка отурду; кумурска 

өлгөн чымынды сүйрөп барат; коркунучтан качып, 

төө куш башын кумга көмүп алды; «студент иш-ара-

кет» түшүнүгүн үйрөнүү үчүн анын аныктамасын ку-

рулай жаттады, бирок аны түшүнүп, эстеп калуу ке-

ректиги эскертилген»; окуучу адабияттан үйгө бе-

рилген ырды жаттады;» аскер башчысы өз аскер-

леринин иштөө варианты жөнүндө чечим кабыл алуу 

үчүн душмандын чабуулунун башталышын күтүп 

жатат. Ал азыр, күтүү мезгилинде, ишмердүүлүк 

аткарып жатабы?» Ушул жагдайлар жөнүндө ким 

эмне деп ойлойт деп студенттердин тез жооп 

беришин суранам.  

Андан кийин, биз аталган учурлардан ишмер-

дүүлүктүн предметтерин ирээти менен тизмектеп 

баштайбыз («пенсионер», кумурска», төө куш», сту-

дент», окуучу», аскер башчысы»), ал эми студент-

тер» «ооба» же  «жок» деп жооп беришет. Бул 

ишмердүүлүк түшүнүгү дагы кошумча түшүндүр-

мөлөрдү талап кылаарына жана башка изилдөөлөргө 

да кайрылууну талап кылаарын студенттерге жетки-

рүү үчүн жетиштүү. Лектордун максаты ишке ашты: 

ал студенттерди ишмердүүлүктүн өзөктүү психоло-

гиялык маңызын өздөштүрүү үчүн окуу китебинен 

же сөздүктөн бир аныктаманы жаттап, билип алууну 

гана эмес, турмуштук же болочок кесибиндеги ар 

кандай кырдаалды талдоо менен олуттуу таанып-

билүүчүлүк, ой жүгүртүү ишмердигин талап кылат 

деп ишендире алды. 

Студент «Кабыл алуу» деген теманын семи-

нардардык сабагында «Убакытты кабыл алуу» деген 

аталыштагы дилбаянда ар кандай кырдаалдарда 

адамдар убакыт аралыгын баалабагандыгы жана 

ашыра баалагандыгы жөнүндө психолог Д.Г. 

Элкиндин эксперименталдык изилдөөсүнүн 

маалыматтарын берет [7]. Биз гуруппага мындай 

суроо менен кайрылабыз:  «Бул маалыматтарды 

мугалимдин иш тажрыйбасында кандайча колдонсо 

болот?» Окуучулардын убакытты субъективдүү 

баалоо мүнөзү боюнча алардын билим алууга 

кызыккандыгын же тажагандыгын баалоо мүмкүнбү? 

«Баса, студент Т.нын докладдык билдирүүсү канча 

убакытты алды?» ж.б. 

Биринчиден, студент Т.нын доклады кызыгууну 

туудургандыгы белгилүү болду, анткени реалдуу 

убакытты аз баалагандар, б.а. убакыттын билинбей 

өткөнүн баалоолор басымдуу болду. Экинчиден, бир 

нече студенттер дароо эле психолог тарабынан ачыл-

ган үлгүнү колдонуу жөнүндө айтып беришти. 

Сунуштар негизинен кантип «убакытты өлчөө» 

керектиги, ал класста окуучу үчүн сабак кызыктуу 

же кызыксыз болобу, кайсы сабактарда (кайсы 

мугалимдер менен же кайсы темада) ар дайым 

кызыксыз же ар дайым кызыктуу болот ж.б.у.с. 

тууралуу айтылды. «Бул боюнча эмне кылуу керек? 

», «Эгерде кимдир бирөө математикага, ал эми 

кимдир бирөө химияга кызыкпаса, анда ал жөнүндө 

эч нерсе жасоого болбойбу». Ар дайым кызыксыз 

болгон мугалимдер бар. Балким, кийинчерээк биздин 

кээ бирлерибиз предметибизге кызыгууну ойгото 

албай калабызбы?  Ушул сыяктуу билдирүүлөр, 

суроолор студенттерде зор кызыгууну туудур-

гандыгын күбөлөндүрдү. Талкуу буга чейинки жана 

кийинки башка темаларда да жүргүзүлүп жаткан, биз 

эксперименттик тажрыйбабыздан болгону бир гана 

учурду мисал катары келтирдик.  

Мындай талкуудан кандайдыр бир пайда 

барбы? Албетте бар. Биринчиден, студенттер 

психолог Д.Г. Элкин ачкан үлгүнү бекем 

өздөштүрүштү (буга толук ишенсек болот) [7]. 

Экинчиден, жаңы таанып-билүүчүлүк мотив пайда 

болду – мугалимдин ишмердүүлүгүн ушул көрсөткүч 

менен баалоо пайдалуубу же жокпу деген 

суроолорго жооп издөөгө студенттерди түртөт. 

Жаңы пайда болгон мотивге биз, дароо эле 

кызыгуунун психологиялык теориясы «Инсандын 

психологиясы» деген темада каралат деп жооп бере-

биз. Анда мурунку эч кандай кызыгуу болбогон 

нерсеге жаңы кызыгуунун калыптанышынын 

мыйзам ченемдүүлүктөрү берилет. Ошентип, биз 

окуучулардын изилденип жаткан маселелерге 

кызыгуусун ойготуу мүмкүн экендигин (ар дайым, 

каалаган сабакта жана каалаган мугалим менен) 

аныктайбыз. Ошону менен студенттердин 

келечектеги педагогикалык кесипке, окуучуларда 

инсандык сапаттарды калыптандырууга кызыгуусун 

арттырды. 

Ошентип, сабактын темасына байланыштуу ти-

гил же бул ыкма менен талкуулоо ар дайым пайда-

луу, анткени ал жаңы ойлордун пайда болушун күбө-

лөндүрөт, теорияда белгиленген мыйзам ченемдүү-

лүктү дагы бир жолу тастыктайт: ой жүгүртүү 

талкууну жаратат, ал эми талкуу ойлоону калып-

тандырат, демек, ой жүгүртүүнү өнүктүрөт [3]. 



 

  

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 5, 2021 

  

192 

 

 

 

 

DOI:10.26104/NNTIK.2019.45.557 

Биздин изилдөөлөрдүн натыйжалары төмөнкү 

шарттарды эске алуу менен заманбап билим берүү 

технологияларынын дидактикалык тутумун колдо-

нуунун натыйжалуулугун көрсөттү: логикалык 

ырааттуулук, кесиптик багыттуулук, проблемалуу-

лук, студенттердин таанып-билүүчү активдүүлүгү, өз 

ара аракеттенүү жана рефлексивдүүлүк.  

Жогорудагы изилдөөнүн натыйжалары төмөнкү 

илимий-практикалык сунуштарды иштеп чыгууга 

мүмкүндүк берди: 

1. Болочок мугалимдин психологиялык компе-

тенттүүлүгүнүн айрым түрлөрүн моделдөө учурунда, 

үчилтиктин катышуусу милдеттүү болгон процессти 

этап-этабы менен ырааттуу ишке ашыруунун карма-

лышы: жумуш берүүчүлөр, академиялык коомчулук 

жана бүтүрүүчүлөр. 

2. Окуу процессине заманбап билим берүү тех-

нологияларын киргизүү аркылуу ЖОЖдун билим бе-

рүү тутумун модернизациялоо менен, билим берүү 

процессин технологиялаштыруу жаатында профес-

сордук-окутуучулук курамдын квалификациясын 

жогорулатуу үчүн өбөлгөлөрдү жана шарттарды 

түзүү зарыл. 

3. Заманбап билим берүү технологияларын кол-

донуу менен ЖОЖдордо билим берүү процессин са-

паттуу жүзөгө ашыруу максатында окутуучуларды 

окуу материалдарын (окуу-усулдук комплекти) даяр-

доо боюнча методикалык колдоо. 

